Sehlomathiso A
Tlhompho ho Basali

Mohlala oa Jesu oa Tlhompho ho Basali

Basali ba ne ba nkuoa e le ba nyenyefetseng ho banna lilemong tsa lekholo la pele lefatSeng
Roma le ho BoYuda. Chebelo tlase ena ea basali e ntse e le teng lichabeng tse ngata ho
potoloha le lefatSe, le malapeng a mangata. Basali ha ba hlomphuoe, ba sebelisoa e le
lisebelisoa tsa thobalano, le ho hlekefetsoa. Empa tlhompho e kholo ea Jesu ho basali e
lokela ho bonoa e le mohlala ho rona.

Ho mohlaleng oa Kreste rea tseba, basali ba na le seriti sa tlhaho le boleng bo lekanang le
ba banna. Jesu o itse, “hobane ea ba entseng tSimolohong, o ba entse e le e motona le e
motsSehali” (Mattheu 19:4, Genese 1:27). Basali ba bopiloe ka setSoantSo sa Molimo joalo
ka banna. Joaloka banna, ba na le ho itseba, tokoloho ea botho, tekanyo e itseng ea
boikhethelo, le boikarabelo ba botho bakeng sa Diketso tsa bona. Basali ba bonoa ke Jesu
e le batho ba sebele, eseng feela e le lintho tsa takatso ea banna. O ne a ba talima e le
batho bao a tlileng lefatSeng ka bona (Luka 8:1-3).

James Borland, le John Piper le Wayne Grudem, ba fana ka mehlala ena e hlakileng eo ka
tsela e holimo Jesu a talimang basali ka eona le tthompho ea hae ho basali joaloka ha ho
bonoa ka bukeng tse ‘ne tsa evangeli tse galang testamente e ncha:

(1) Jesu o ne a lula a buoa le basali ka kotloloho hara batho.

Hona ho ne ho sa tloaeleha hore monna a ka se etsa letsatsing la Jesu (Johanne 4:27).
Barutuoa ba ile ba Makala ha ba bona Jesu a buisana le mosali oa Mosamaria selibeng sa
Sychar (Johanne 4:7-26). O ile a boela a bua ka bolokolohi le mosali ea na fumanoe a etsa
bohlola (Johanne 8:10-11). Luka o bontSa hore Jesu oile a bua phatlalatsa le mohlolohali
oa Naine (Luka 7:12-13), mosali ea neng a e-na le phallo ea mali (Luka 8:48, Mattheu 9:22,
Mareka 5:34), le mosali ea ileng a mo hoelehetsa a le hara matSoele (Luka 11:27-28). Jesu
o ile a bua le mosali ea neng a iname ka lilemo tse 18 (Luka 13:12) le sehlopha sa basali
tseleng e eang sefapanong.

(2) Jesu o bontsitse tthompho ea hae le kananelo e holimo ho basali ka tsela eo a
neng a bua le bona ka eona.

O ne a bua ka tsela e nang le boinahano, le ho tsotella. Mattheu, Mareka le Luka ba bolela
hore Jesu o ile a buoa le mosali ea nang le phallo ea mali joalo ka “morali” ‘me a bitsa
mosali ea nang le bokooa “morali oa Abrahama” (Luka 13:16). Ka ho ba bitsa “barali ba
Abrahama” Jesu o ba beha boemong bo lekanang ba semoea le “bara ba Abrahama.”



(3) Jesu o bontsa boleng ba bona ba botho mahlong a Molimo kantle ho eng kapa
eng eo basali ba e entseng ka ho ba fa boikarabello ba botho bakeng sa sebe sa
bona.

Sena se ka bonoa litSebelisanong tsa hae le mosali selibeng (Johanne 4:16-18), mosali oa
mofebi (Johanne 8:10-11), le mosali oa moetsalibe ea ileng a tlotsa maoto a hae (Luka
7:44-50). Sebe sa bona ha sea ka sa tloheloa feela empa se ne se nyatsuoa ka kotloloho.
Ketso ea hae e ile ea bontSa hore mosali e mong le e mong o na le tokoloho ea botho, o ne
a ikarabella bakeng sa khetho ea hae, ‘'me ka boeena o tlameha ho sebetsana le litaba tsa
sebe, pako le tSoarelo.

Kamoo Jesu a neng a hlompha basali kateng ho lokela ho tataisa kereke kajeno

Karolo ea mantlha ea Bibele bakeng sa basali tSebeletsong le ka hara matlo o boisanoa
likerekeng tse ngata le liphuthehong kajeno, joalo ka ha ho lokela, leha ho le joalo, boleng
le tekano ea basali joalo ka batho ba entsoeng ka setSoantSo sa Molimo ha bo seke ba
belaelloa. Jesu o tsoetsepele ho bontSa boleng le seriti sa basali e le batho. Jesu o romile
basali e le bona lipaki tsa pele tsa tsoho ea hae (Johanne 20:17). O ne a ananela botsoalle
ba bona, lithapelo, tSebeletso ea Bokreste, tSehetso ea lichelete, bopaki le ho paka. Jesu o
ne a hlompha basali, a ruta basali, ‘'me a sebeletsa basali ka litsela tse ba nahanelang.

Tlhompho ho Basali e Bontsitsoeng Testementeng e Ncha

Mohlala oa Jesu oa tlhompho ho basali e bonoa bophelong ba Moea o Halalelang. Ka letsatsi
la Pentekonta, Moea o Halalelang o ile oa tSolleloa holim’a bara le barali ka bobeli, le
bahlokomeli le makhabunyane (Diketso 2:17-18). Moea o Halalelang ha o oa ka oa bontsa
khethollo.

Ho Baroma 16, Pauluse o babatsa mosali ea bitsoang Phoebe e le mohlanka oa kereke
(temana 1), ka bobeli Priscilla le Aquila e le basebetsi ‘moho le eena ho Kreste Jesu ba ileng
ba intSa sehlabelo bakeng sa bophelo hae (litemana 3-4), Maria e le ea neng a sebelitsa ka
thata (litemana 6), Junia e le ea tsejoang haholo ke baapostola (litemana ea 7), hape le
basali ba bang.

Ho I BaThesalonika Paul o babatsa bonolo bo entsoeng ke Molimo le lerato la bo’-'meé la
basali ha a ngola, "Empa re bile mosa hara lona, joaloka moanyesi ha a hlokomela bana ba
hae ka lerato” (I BaThesalonika 2:7). Ho Baefese o laela banna ho rata basali ba bona,
“joaloka ha Kreste le eena a ratile kereke, ‘me a iteletse lefu ka baka la eona,” le joaloka
‘mele oa bona (Baefese 5:25, 28). Bala pitso ea Petrose ho banna ho 1 Petrose 3:7.

Ho hlakile hore basali ba ne ba nkoa ba e-na le bohloka kerekeng ea pele, le banna ba ne
ba rutoa ho hlompha basali. Ke nako ea hore baetapele ba semoea hohle ba emele basali
le ho ema khahlanong le tlhekefetso merabeng eohle. Ke nako ea hore re ananele basali e
le letlotlo ele batho ba entsoeng ke ‘Mopi oa bona ka tsela e ikhethang setSoantSong sa hae.
Thuto efe kapa efe ea phapang ea mesebetsi e aba batona le ba batSehali ka ho khetholoha



ka hara kereke kapa lapeng ba tlameha ho qala ka motheo ona, kapa joale thuto ea rona e
fetoha lepatlelo la tihekefetso.

Bakeng sa Puisano ea Sehlopha

» Hlalosa phapang pakeng tsa banna le basali e sebelisoang moetlong oa hau. Liphapang
tseo li ne li tla fetoloa joang ka ho sebelisa 'nete ea Bibele ka hloko?

» Likereke tsa naha ea heno li tSoara basali joang ka tsela e fapaneng le ea banna? Na ho
na le phapang lipakeng tsa likereke le bochaba?

» Ho latela mohlala oa Jesu, ke meetlo efe e lokelang ho fetoha?

